Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 28ain o Fehefin 2011, yn Y Sefydliad Coffa Llanrug.
1. Croesawodd y Cadeirydd bawb i’r cyfarfod a diolchodd i’r Cadeirydd blaenorol, Y Cyngh. Goronwy Thomas am ei waith caled a’i arweiniad dros y Cyngor am y ddwy flynedd ddiwethaf.
2.
Yn bresennol: Cyngh. Hefin Jones (HJ), Goronwy Hughes (GH), Cyngh. Avril Jones (AJ), Cyngh. Alan Pritchard (AP), Cyngh. Eryl Roberts (ER), Cyngh. Nan Humphreys (NH), Cyngh. Meryl Green (MG), Cyngh. Meirwen Lloyd (ML), Cyngh. Clifford Williams (CW), Cyngh. Brian Jones – eitem 7 ymlaen, Cyngh. Derfel Jones (DJ) – rhan o eitem 5 yn unig ac Emma Williams (clerc). 

Ymddiheuriadau: Cyngh. Delyth Tomos (DT), Cyngh. Rhian Thomas (RhT).
3.
Datgan Buddiant Personol: I’w datgelu fel y maent yn codi.
4.
Cadarnhau Cofnodion: Cadarnhawyd cofnodion Mai.
5.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y Clerc fod llythyr wedi ei dderbyn gan Mr Richard Robinson oedd gydag awydd i lenwi sedd wag y Cyngor. Gan nad oedd llythyr wedi ei dderbyn gan Mr Dylan Jones hyd yma penderfynwyd cadw ei enw a chynnig sedd iddo ef pe byddai un arall yn dod yn rhydd. Derbyniwyd yn unfrydol i dderbyn Mr Richard Robinson fel aelod newydd o’r Cyngor.
· Cadarnhaodd AP fod angen argraffu 1,100 copi o’r llythyrau baw ci. Dywedodd y Clerc y byddent yn barod o fewn yr wythnos. Aethpwyd ymlaen i rannu Llanrug i ardaloedd a phasiwyd y rhestr i’r Clerc. Dywedodd GH y byddai yn rhaid ceisio cael mwy o arwyddion ‘Dim Baeddu’ i gyd-fynd â’r llythyru. Penderfynwyd na fyddai’r llythyrau yn cael eu dosbarthu o gwmpas Pontrug.
Cyrhaeddodd DJ y cyfarfod. Dywedodd ei fod wedi cael gair gyda rhywun am y giatiau yn y fynwent ac y byddai yn gadael i’r Clerc wybod sut i symud ymlaen gyda hyn. Dywedodd wedyn ei fod am ymddiswyddo o’i sedd ar ward Llanrug. Diolchodd HJ iddo am ei wasanaeth dros y blynyddoedd diwethaf a gadawodd DJ y cyfarfod. Dywedodd AP dylai’r ymddiwyddiad gael ei dderbyn yn ysgrifenedig. Gan fod dwy sedd bellach yn wag, penderfynwyd gofyn wrth Mr Dylan Jones os y byddai yn awyddus i gymryd y sedd honno ar ward Llanrug.
Dychwelwyd yn ôl at gofnodion mis Mai a gwnaethpwyd y swlwadau canlynol:
· Dywedodd y Clerc ei bod wedi rhoi nodyn ar hysbysfwrdd y fynwent yn gofyn wrth yr ymwelwyr am fynd a’u sbwriel gyda hwy ond ei fod angen ei lamineiddio fel ei fod yn gallu gwrthsefyll y glaw. Byddai hyn yn cael ei wneud erbyn y cyfarfod nesaf.
· Dywedodd AP fod Menter Fachwen wedi trwsio’r ffens a’i gwneud yn gryfach ar ôl i’r preniau gael eu dwyn. Awdurdodwyd i dalu’r anfoneb o £240.
· Dywedodd CW ei fod yn bryderus bod plant yn dringo ar ben y caban storio yng nghae chwarae Nant y Glyn. Dywedodd fod preniau wedi eu gadael yno a bod y plant yn eu defnyddio i ddringo. Roedd y preniau bellach wedi eu symud a’r gobaith oedd y byddai’r dringo yn peidio. Dywedodd CW y byddai yn cadw llygaid ar y sefyllfa.
· Dywedodd CW ei fod wedi bod yn dangos y gordyfiant ar lwybr 28 i Gerallt Jones, Swyddog Llwybrau Cyngor Gwynedd. Roedd perchennog y cartref cyfagos wedi cytuno i dorri’r coed rhosod oedd wedi gordyfu yno. Dywedodd CW fod lleoliad gwreiddiol y llwybr bellach wedi symud.

6.
Cae Chwarae Cwm y Glo: Penderfynwyd i ddychwelyd at hwn pan fyddai BJ wedi cyrraedd.
7.  Caeau chwarae Llanrug: Nant y Glyn a Glanmeolyn: Dywedodd ER nad oedd biniau yng nghae chwarae Glanmoelyn. Dywedodd y Clerc bod adeiladwr wedi cytuno i osod slabiau concrid yn y caeau chwarae am £100 a £50 am ddefnyddiau, cyfanswm o £150. Penderfynwyd i dalu hyn am osod dau slab concrid i osod biniau newydd yn y ddau gae chwarae – ger y ddwy giât yn y caeau. Dywedodd GH y byddai yn cysylltu gyda Cyngor Gwynedd am y biniau. Trafodwyd pen draw cae Glanmoelyn a’r syniad o’i glirio yn barhaol a gosod cerrig mân yno i sugno’r dŵr. Cynnigwyd gofyn wrth Pat McGuinness am bris am wneud hyn. Ychwanegodd y Clerc ei bod wedi cael dyfynbris o £318.60 gan GL Jones Cyf am archwilio cyfarpar y caeau chwarae a bod y gair ‘Snowdon’ am ei dynnu i ffwrdd. Cyrhaeddodd BJ.
Cae chwarae Cwm y Glo: Trafodwyd y llythyr a gafwyd gan ‘Clust i’r Ifanc’, am sylwadau a wnaethpwyd gan yr ifanc am y pentref. Y cyntaf oedd ystyried cael sêdd yn y safle bwsiau ger Dolafon. Dywedodd AP y byddai yn gofyn wrth blant y pentref am fwy o wybodaeth am hyn. Dywedodd BJ y byddai yn syniad ceisio cael syddogion o ‘Clust i’r Ifanc i fynychu cyfarfod yn y dyfodol i egluro mwy am eu gwaith – penderfynwyd gofyn wrthynat am fynychu cyfarfod mis Awst. Yr ail sylwad a wnaethpwyd oedd bod gormod o sbwriel yn y cae chwarae. Penderfynwyd ymateb trwy ddweud bod arwyddion ‘Dim Gwydr’ a ‘Cadwch Cwm y Glo yn daclus’ newydd gael eu gosod yn y parc sglefrio ac y byddai biniau newydd yn cael eu gosod yn fuan gyda’r Cyngor hwn yn talu am eu gwagio. Penderfynwyd hefyd i ychwanegu y byddai yn syniad iddynt drafod hyn ymhellach yn yr ysgol gyda’r plant. 
Aethpwyd ymlaen i drafod problemau parcio Cwm y Glo. Dosbarthodd BJ adroddiad am yr hyn yr oedd wedi ei wneud ynghylch y broblem hon. Dywedodd fod gwaith yn cael ei wneud gan swyddogion Cyngor Gwynedd dros yr Haf i arolygu’r sefyllfa a’r gobaith o allu prynu tir er mwyn parcio. Dywedodd BJ ei fod yn bwriadu ysgrifennu llythyr i Cyngor Gwynedd am y posibilrwydd o brynu tir gyferbyn â Hyfrydle er mwyn ei droi yn safle parcio gan nad oedd arwydd fod adeiladu am ddigwydd yno. Eglurodd na fyddai ganddo ymateb i hyn hyd nes diwedd mis Awst. Dywedodd AJ ac AP y byddent yn fodlon iawn i drafod hyn ymhellach ar y safle. 
8. Llwybrau Cyhoeddus: Dywedwyd fod llwybr 43 bellach yn uwch nag y dylai fod yn dilyn gwaith a wnaethpwyd yn ddiweddar ar gartref cyfagos. Cafwyd hefyd ymateb i lythyr a ysgrifenwyd am geisio mabwysiadu y llwybr o Ffordd yr Orsaf i gae chwarae Nant y Glyn. Eglurwyd fod Cyngor Gwynedd eisioes wedi cychwyn ymchwilio i hyn ac y byddent yn dychwelyd at y Cyngor maes o law. 
9. Glanhau pentrefi Llanrug a Cwm y Glo: Dim i’w ychwanegu at bwynt 5 uchod. 

10. Cynllunio:


Cynlluniau Newydd:
· C11/0484/23/R3: Cais ol-weithredol i gadw caban storio – Cae chwarae Ysgol Brynrefail, Llanrug – Dim Gwrthwynebiad. Penderfynwyd hefyd i ysgrifennu at yr Ysgol yn egluro’r broblem yn Nant y Glyn, bod pobl ifanc a phlant yn dringo i fyny’r caban storio a gofyn os oes ganddynt unrhyw syniadau i helpu gyda’r broblem yn Nant y Glyn.
· C11/0523/23/LL: Estyniad a newidiadau; Gerallt, Ceunant– Dim Gwrthwynebiad.
· C11/0505/23/LL: Addasu ac ymestyn cyn gapel yn dŷ annedd gyda modurdy – Tŷ Hermon, Ffordd yr Orsaf, Llanrug – Dim Gwrthwynebiad.
· C11/0447/23/LL: Estyniadau cefn – 2 Rhos Rug, Llanrug. – Dim Gwrthwynebiad.
11.
Cyllideb:
(a)Taliadau:
Cyflog Clerc - Mai

100978                    £227.99

Cynllun Efe

 
100979                    £500.00




Trinity Mirror


100980                 £2,000.00




Menter Fachwen

100983
        £129.60





Sioe Frenhinol 2011 

100984
          £50.00





Yswiriant 2011-12

100985
     £1,097.25









                 £4,004.84

(b)Derbyniadau: 
Incwm Angladdau

                               £320.00
(c) Ceisiadau am gymorth: 

· Celtiaid Llanrug – Penderfynwyd ysgrifennu yn ôl yn dweud y byddai’r Cyngor yn ymateb yn ffafriol pe byddai’r clwb yn anfon cais arall wedi i’r Clwb gael ei sefydlu.
     12.
Y Fynwent:  
      (a) Diogelwch:

(b) Cyffredinol: Codi prisiau claddu. Rhanwyd dogfen a oedd wedi ei llunio am brisiau claddu mewn mynwentai cyfagos. Penderfynwyd y byddai pawb yn astudio’r ddofgen hon erbyn y cyfarfod nesaf. Penderfynwyd rhoi copi o reolau’r fynwent i bawb yn y cyfarfod nesaf pan yn trafod pobl yn planu blodau ar y beddi yn y fynwent. Cadarnhaodd ER y darn tir i’w dorri yn yr hen fynwent.
(c) Incwm Angladdau:     £320. 

13. Heddlu: Cafwyd adborth gan GH am gyfarfod cyhoeddus a fu rhwng drigolion Ffordd yr Orsaf a’r Heddlu. Un syniad a oedd wedi dod i law oedd gwneud i’r lamp bwyntio i lawr y stryd yn hytrach nag i un man. Awgrymodd Colin Worth, Swyddog Goleuadau Ffyrdd o Cyngor Gwynedd i drefnu cyfarfod safle gyda’r Heddlu i drafod pe byddai hyn yn gweithio. Mae’r lamp yn un o’r math hen sydd am ei newid p’run bynnag, felly fe fyddai yn amserol iawn trafod hyn. Yr un neges a ddaeth o’r cyfarfod gan yr Heddlu, sef bod yn rhaid i drigolion y pentref adael i’r Heddlu wybod am bob achos er mwyn iddynt asesu difrifoldeb y sefyllfa. 
14.
Materion gan y Cynghorwyr: 
· Dywedodd ER fod dau gar wedi bod yn parcio ar y ffordd rhwng Hafan Elan ac Ysgol Brynrefail. Roedd y ceir wedi cael eu symud gan yr Heddlu, ond wedi dychwelyd yn fuan wedyn. Penderfynwyd gofyn wrth yr Heddlu am symud ymlaen gyda’r mater hwn.
· Dywedodd NH ei bod yn bryderus iawn am y gyrru sydd yn digwydd ar hyd y ffordd o’r Becws i Ceunant. Penderfynwyd adrodd hyn wrth Cyngor Gwynedd eto gan ddweud bod y sefyllfa bellach yn waeth yn dilyn lledu’r ffordd a ddigwyddodd wrth adeiladu’r pedwar tŷ newydd yno.
· Dywedodd GH bod llawer o rwbel wedi ei adael ger llwybr Ogwen. Penderfynwyd pasio’r gŵyn ymlaen i’r Adran Gynllunio.
· Holodd CW os oedd unrhyw beth yn digwydd ynglŷn â chael safle bws newydd yn Nant y Glyn. Dywedodd y Clerc y byddai’n dilyn hyn i fyny gyda Chyngor Gwynedd.
15.
     Gohebiaeth:

(a) Oddi wrth Cyngor Gwynedd:

· Priffyrdd a Bwrdeistrefol: Ymateb am dyllau yn y ffordd ger Ysgol Brynrefail a Maes Gerddi, Cwm y Glo. Cyngor Gwynedd yn asesu’r safleoedd.
(b) Eraill:

(i)
Torri gwair yr hen fynwent – WA Roberts £150. Cytunwyd i’w thalu.
(ii)
Un Llais Cymru – copi diweddaraf o’r Llais a llyfryn ‘How to be a good employer’.

(iii)
Manylion cyswllt Derek Vaughan ASE.

(iv)
Partneriaeth Economaidd Gwynedd – Grantiau ar gael trwy gynllun Llwyddo yng Ngwynedd. Byddai yn ddipyn o waith gwneud hyn. HJ am fynd a’r llenyddiaeth i’w ddarllen.
(v)
Llythyr gan Gyngor Cymuned Llanddeiniolen am geisio cael llwybr diogel i’r ysgol i blant Brynrefail sydd yn mynychu Ysgol Cwm y Glo. Cytunwyd ysgrifennu yn cefnogi hyn. 
(vi)
Ad-daliad inc £36.98. Iawn i’w dalu.
16.
Materion Eraill:

· Penderfynwyd gofyn wrth y giang cymunedol am glirio’r hen ffordd rhwng Cwm y Glo a Brynrefail.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 19eg o Orffennaf 2011, Ysgol Gymuned Cwm y Glo.

